
	FRÉTTABRÉF 

Sölufélags Austur - Húnvetninga
5. tölublað 22. árgangur. – Nóvember 2001


 Sauðfjárslátrun

Sauðfjárslátrun er nú að mestu lokið hjá SAH. Sláturtíð hófst þann 7. september og lauk hinn 30. október. Alls var slátrað rúmlega 64. þúsund fjár, þar af slátraði SAH um 2500 lömbum í verktöku fyrir Ferskar afurðir á Hvamstanga vegna útflutningsskyldu þeirra. Í því fólst að SAH tók að sér slátrun, frystingu og geymslu kjötsins, en Ferskar afurðir sjá um sölu þess og uppgjör við bændur.

Meðalvigt innveginna dilka var um 15.1 kg. sem er 0,6 kg. minna en á síðastliðnu hausti.

Sláturtíð hófst nokkru fyrr í ár en undanfarin ár, en lenging sláturtíðar er forsenda þess að hægt sé að slátra svo mörgu fé sem raun ber vitni. 

Göngur og réttir hér á heimasvæðinu voru með seinasta móti og ekki reyndist hljómgrunnur fyrir því að flýta göngum. Er það miður. Það voru því bændur af Ströndum og Vestfjörðum sem áttu meginhluta þess fjár sem slátrað var fyrstu viku sláturtíðar.

Ástæða er til að hvetja húnvetnska bændur til að huga að þessum málum fyrir næsta haust. Ekki er fyrirsjáanlegt að bætt afkoma sauðfjárbænda náist með hærra afurðaverði á komandi árum. Þeim mun meira þarf að huga að hagræðingu við framleiðslu og slátrun og lenging sláturtíðar er aðeins einn þáttur í því ferli.

Gærur, innmatur og ærkjöt

Enn hefur ekki verið hægt að ákveða verð fyrir gærur vegna óvissu um skilaverð til SAH. Unnið er að sölu á gærunum og þegar henni er lokið verður hægt að greina frá skilaverði. Vonast er til að sölu verði að fullu lokið í þessum mánuði.

Verð fyrir gærur, innmat og ærkjöt verður ákveðið fyrir 15. desember. Innmatur og gærur verða greiddur 15. des. og ærkjöt 20. des. 

Útflutningsmál dilkakjöts

Sölufélag Austur Húnvetninga hefur leyfi til útflutnings bæði á evrópu og bandaríkjamarkaði. 

Stefnt er að því að sinna megninu af útflutningsskyldu félagsins með útflutningi til Noregs og Færeyja, en einnig verða gerðar tilraunir með sölu á aðra markaði.

Staða útflutningsmála almennt er sú að í lok ágúst var eftir að flytja út um 625 tonn af dilkakjöti. Var þar um að ræða útflutningsskyldu tilkomna vegna áranna 1999 og 2000. Staða SAH hvað þetta varðar er góð, enda hefur félagið staðið að fullu við útflutningsskyldu sína vegna þessara ára..

Folaldakjöt

Ákveðið hefur verið að verð á folaldakjöti verði kr. 165 mv. FOIA nú í nóvember og desember, sem er sama verð og í september og október.

Sala folaldakjöts gekk frekar hægt þegar leið á árið, enda samkeppni við annað kjöt harðnandi. Af þeim sökum verður greiðslum fyrir folalda- og tryppakjöt sem slátrað er eftir 15. nóvember skipt niður í þrjá hluta. 

1/3 hluti innleggsmánuður og 45 dagar

1/3 hluti innleggsmánuður og 90 dagar

1/3 hluti innleggsmánuður og 115 dagar

Verð fyrir tryppakjöt er 70 kr. kg. en verð fyrir fullorðin hross í nóvember verður kr. 75 á kg. Greiðslur fyrir fullorðin hross verða með sama hætti og verið hefur. 

Sláturkostnaður fyrir folöld, tryppi og fullorðin hross til heimanota er 70 kr.kg.

Nautgripir

Með upplausn Goða hefur seljendum nautakjöts fjölgað. Þær kjötvinnslur sem kaupa nautakjöt eru hinsvegar fáar og stórar sem gerir þeim auðvelt fyrir með að knýja á um lægra verð og hærri afslætti. Þetta er ekki síst auðvelt í ljósi langra biðlista eftir slátun á ákveðnum landssvæðum. 

Framboð á svínakjöti er vaxandi og kjötvinnslur sem hafa eignatengsl við svínakjötsframleiðslu einbeita sér í auknum mæli að vinnslu svínakjöts á kostnað nautakjöts

Þrátt fyrir þetta ástand hefur slátrun  nautgripa gengið nokkuð vel það sem af er ári. Seinni part sumars vantaði gripi til slátrunar hjá SAH en  nokkrir biðlistar eru að myndast nú þegar líður á haustið.

Nokkuð hefur borið á því að bændur telji SAH greiða lakara verð fyrir nautgripakjöt en aðrir sláturleyfishafar. Þessu hefur verið þveröfugt farið undanfarna mánuði, a.m.k. fyrir það kjöt sem markaðurinn hefur sóst eftir, þ.e. gripi sem falla í UNIA og UNIB. 

Til að gera verðsamanburð milli SAH og annarra sláturleyfishafa auðveldari hefur verðskrá SAH verið aðlöguð að þyngdar- og flokkamörkum verðskráa Sláturfélags Suðurlands og Norðlenska.

Í eftirfarandi töflu eru verð SAH frá og með 16. nóvember en verð Norðlenska og SS eru fengin af vefsíðunni: www.naut.is þann 14. nóvember.

	Flokkur
	SAH
	Norðl.
	SS

	UN 1 M
	249
	251
	251

	UN 1 M+
	270
	270
	269

	UN 1 A  yfir 230
	306
	307
	305

	UN 1 A undir 230
	297
	295
	296

	UN 1 B  yfir 230
	300
	296
	299

	UN 1 B  undir 230
	290
	291
	290

	K 1 A
	209
	210
	208

	K 1 B
	198
	200
	199

	K 2
	170
	170
	177


Jafnframt þessum breytingum verða greiddar 15 kr. á hvert kg. innlagðra nautgripahúða, og fyrir innlagðar nautgripatungur verða greiddar 110 kr./stk. 

Greiðslufrestur er óbreyttur, og áfram verður bændum velkomið að flytja gripi sína sjálfir til sláturhúss. Ekki eru uppi áfrom um innheimtu móttökugjalds á hvern grip eins og einstaka sláturleyfis-afar innheimta. Telja verður að verð það sem SAH greiðir sé fyllilega samkeppnishæft við það verð sem stærstu sláturleyfishafar landsins greiða.

Sölufélag Austur Húnvetninga

Sigurður Jóhannesson



















